
NOTA DE PRENSA

O CONSORCIO DAS MARIÑAS ORGANIZA O X ENCONTRO DE SERVIZOS SOCIAIS COMUNITARIOS

O evento conta coa colaboración da Deputación da Coruña

O Pazo de Mariñán acolleu a décima edición do Encontro dos Servizos Sociais Comunitarios dos concellos que integran o Consorcio As Mariñas. 

Persoal técnico dos Servizos Sociais e representantes políticos responsables deste área da Deputación, do Consorcio As Mariñas e dos oito concellos que o integran, compartiron unha xornada de reflexión e aprendizaxe sobre a situación actual dos servizos sociais, dos cambios que se están a producir e dos retos de futuro.

Nos relatorios da mañá comenzaron coa profesora Carmina Puig, profesora da Universitat Rovira i Virgili de Tarragona, que na ponencia "A supervisión: un instrumento para a calidade da intervención social e o autocuidado profesional" incidiu na necesidade de reflexionar e revisar o traballo profesional e os sentimentos que acompañan a actividade. A segunda ponencia correu a cargo de Ricardo Fandiño, psicólogo especialista en Psicoloxía Clínica, que abordou suicidio e adolescencia.

Na xornada de tarde realizáronse obradoiros formativos no ámbito da ética, a cargo do profesor José Antonio Seoane e da comunicación a cargo de Virginia Romera.

O Encontro quere poñer en valor o papel dos servizos sociais dos concellos reivindicando a súa cercanía coa poboación, o coñecemento das problemáticas e a capacidade para articular respostas e servizos adaptados ás necesidades. Tamén se quere destacar a importancia do traballo conxunto e coordinado a través do Consorcio As Mariñas, para reforzar os servizos locais, permitindo a súa especialización e a súa sostenibilidade.

PROGRAMA
MAÑÁ

09:15 – 09:30 Recollida de material

09:30 – 10.00 PRESENTACIÓN E BENVIDA
· José Antonio Santiso Miramontes. Presidente do Consorcio As Mariñas.

· Alejandra Pérez Máquez. Alcaldesa de Bergondo.

· María García Vidal. Deputada de Política Social, Educación e Mocidade. Deputación Provincial A Coruña
10.00 – 11:45 CONFERENCIA: "A SUPERVISIÓN: UN INSTRUMENTO PARA A CALIDADE DA INTERVENCIÓN SOCIAL E O AUTOCUIDADO PROFESIONAL"

Carmina Puig Cruells. Traballadora social, psicóloga e doutora en Antropoloxía Social e Cultural coa tese "A supervisión na intervención social" premio Extraordinario de Doutoramento. Profesora no Grao de Traballo Social, directora do posgraduado de Supervisión no ámbito de atención ás persoas que formou a máis de 30 profesionais para realizar supervisións. Dirixe o Programa de Doutoramento interuniversitario en Traballo Social no marco da Universidade Rovira i Virgili de Tarragona. Colaborou con máis de 80 institucións, programas de benestar social e saúde na supervisión de equipos de profesionais. Actualmente é supervisora de 5 equipos de profesionais e exerce como supervisora de supervisores. Autora do libro: "A supervisión na acción social. Unha oportunidade para o benestar dos profesionais" e máis de 30 artigos.
11:45 – 12:15 REENCONTROS ARREDOR DUN CAFÉ

12:15 – 14:00 CONFERENCIA:  "A PERIFERIA DO SUICIDIO NA ADOLESCENCIA"
Ricardo Fandiño Pascual. Psicólogo Especialista en Psicoloxía Clínica. Coordinador de ASEIA (Asociación para a Saúde emocional na Infancia e a Adolescencia). Master Universitario en Menores en situación de Desprotección e Conflito Social (U. Vigo) e en Sexología e Educación Sexual (U. Alcalá de Henares). Psicoterapeuta acreditado pola FEAP. Traballa con adolescentes nos ámbitos da investigación, prevención e intervención tanto na clínica como en institucións.
14:00 – 16:00  XANTAR

TARDE

16:00 – 18:30 OBRADOIROS SIMULTÁNEOS 



(15-20 participantes por obradoiro)
OBRADOIRO 1. “Supervisión de equipos de benestar social: obradoiro práctico.” Carmina Puig Cruells.
OBRADOIRO 2: “Acompañar as adolescencias contemporáneas en contextos de intervención social". Ricardo Fandiño Pascual.
OBRADOIRO 3: “Novos modelos de toma de decisións para persoas en situación de incapacidade”. José Antonio Seoane Rodríguez. 

José Antonio Seoane Rodríguez. Catedrático de Filosofía do Dereito da UDC. Doutor en Dereito pola UDC e e Experto en Bioética sanitaria (Universidade Complutense de Madrid). A súa investigación e as súas publicacións ocúpanse de cuestións de argumentación xurídica, teoría do sistema xurídico, dereitos humanos, Bioética e Biodereito (dereitos dos pacientes, estatuto filosófico e xurídico da persoa con discapacidade, decisións de representación, instrucións previas, esterilización, confidencialidade e tutela de datos sanitarios e datos xenéticos ou seguridade clínica). O seu interese investigador oriéntase á transformación dos sistemas xurídicos actuais, a interpretación e a argumentación xurídica, Bioética e Dereito, e Dereito e discapacidade.

É membro do Comité de Ética Asistencial do CHUAC e da Unidade de atención á diversidade-discapacidade (ADI) da Universidade da Coruña.
OBRADOIRO 4: "Taller Storytelling: Aprende a atopar, crear e escribir un relato social para convencer". Virginia Romera.
Virginia Romera. Copywriter especializada en storytelling, formadora e facilitadora certificada en Leigo® Serious Play® Desde 2013 traballando en comunicación dixital e impartindo distintos cursos, talleres e relatorios, así como mentorías para copywriters. Traballa na procura da transformación das persoas durante a súa formación. O  obxectivo é aprender dunha forma sinxela, práctica e divertida.
18:30 – 19:00
CONCLUSIÓNS E CLAUSURA
Alejandra Pérez Máquez
Alcaldesa de Bergondo 

